
ÁKVÖRÐUN SAMEIGINLEGU EES-NEFNDARINNAR  
nr. 33/2012

frá 10. febrúar 2012

um að setja á fót sameiginlegan starfshóp til að vakta framkvæmd ákvæða II. kafla 
a í bókun 10 við EES-samninginn um að einfalda skoðun og formsatriði vegna 

vöruflutninga og um að setja hópnum málsmeðferðarreglur

SAMEIGINLEGA EES-NEFNDIN HEFUR TEKIÐ NEÐANGREINDA ÁKVÖRÐUN

með vísan til samningsins um Evrópska efnahagssvæðið, með áorðnum breytingum samkvæmt bókun 
um breytingu á samningnum um Evrópska efnahagssvæðið, er nefnist „samningurinn“ í því sem hér fer á 
eftir, einkum ákvæða 92. gr. og 3. mgr. 94. gr., og ákvæða 1. mgr. 9. gr. f í bókun 10 við EES-samninginn,

og að teknu tilliti til eftirfarandi:

1)	 Bókun 10 við EES-samninginn var breytt með ákvörðun sameiginlegu EES-nefndarinnar nr. 
76/2009 frá 30. júní 2009 (1), í því skyni að fella inn nýjan kafla, II. kafla a, um ráðstafanir á sviði 
öryggistengds tolleftirlits.

2)	 Í 9. gr. b í bókun 10 er kveðið á um að í tvíhliða viðskiptum milli samningsaðila skuli fallið frá því 
að beita öryggistengdu tolleftirliti, að því tilskildu að öryggi á yfirráðasvæðum þeirra sé jafngilt.

3)	 Í 9. gr. f er einnig kveðið á um að sameiginlega EES-nefndin skuli setja reglur sem geri samningsað
ilum kleift að vakta framkvæmd ákvæða í II. kafla a þeirrar bókunar og ganga úr skugga um að farið 
sé að þeim ákvæðum og ákvæðum I. og II. viðauka við bókun þessa.

ÁKVÖRÐUNIN ER SVOHLJÓÐANDI:

1. gr.

1.	 Settur er á fót sameiginlegur starfshópur um öryggistengt tolleftirlit, „samstarfshópurinn“ í því sem 
hér fer á eftir, til að tryggja vöktun á framkvæmd ákvæða um öryggistengt tolleftirlit í II. kafla a 
í bókun 10 við EES-samninginn og til að ganga úr skugga um að farið sé að þeim ákvæðum og 
ákvæðum I. og II. viðauka við bókun þessa.

2.	 Starfshópurinn skal starfa í samræmi við starfsreglur sem eru tilgreindar í viðauka við ákvörðun þessa.

3.	 Starfshópurinn heyrir undir sameiginlegu undirnefnd I um frjálst vöruflæði, eins og um getur í stafl. 
a) í 1. mgr. 15. gr. starfsreglna sameiginlegu EES-nefndarinnar (2). 

2. gr.

Ákvörðun þessi öðlast gildi 11. febrúar 2012, að því tilskildu að allar tilkynningar samkvæmt 1. mgr.  
103. gr. samningsins hafi borist sameiginlegu EES-nefndinni (3*).	

3. gr.

Ákvörðun þessi skal birt í EES-deild Stjórnartíðinda Evrópusambandsins og EES-viðbæti við þau.

Gjört í Brussel 10. febrúar 2012.

Fyrir hönd sameiginlegu EES-nefndarinnar

Gianluca Grippa

starfandi formaður.

(1)	 Stjtíð. ESB L 232, 3.9.2009, bls. 40, og EES-viðbætir við Stjtíð. ESB nr. 47, 3.9.2009, bls. 45.
(2)	 Ákvörðun sameiginlegu EES-nefndarinnar nr. 1/94 frá 8. febrúar 1994 um starfsreglur sameiginlegu EES-nefndarinnar (Stjtíð. 

EB L 85, 30.3.1994, bls. 60, og EES-viðbætir við Stjtíð. ESB nr. 1, 30.3.1994, bls. 1).
(*)	 Engin stjórnskipuleg skilyrði gefin til kynna.

VIÐAUKI

við ákvörðun sameiginlegu EES-nefndarinnar nr. 33/2012 frá 10. febrúar 2012

STARFSREGLUR SAMEIGINLEGS STARFSHÓPS UM RÁÐSTAFANIR Á SVIÐI 
ÖRYGGISTENGDS TOLLEFTIRLITS

1. gr.

Skipan

Nefndina skipa fulltrúar Evrópusambandsins, fulltrúar EFTA-ríkjanna og fulltrúar aðildarríkja Evrópusam
bandsins.

2. gr.

Verkefni

1.	 Starfshópurinn metur hvort ráðstafanir á sviði öryggistengds tolleftirlits, sem skilgreindar eru í löggjöf samnings
aðila, geti talist jafngildar. Einkum skal hann vakta framkvæmd ákvæða löggjafar varðandi fyrirframupplýsingar 
um innflutning og útflutning, öryggistengda tollskoðun og áhættustýringu og löggjöf um viðurkennda rekstraraðila. 
Hann skal einnig miðla upplýsingum um breytingar á viðkomandi löggjöf.

2.	 Starfshópurinn skal ræða nauðsynlegar tæknilegar breytingar á II. kafla a í bókun 10.

3.	 Starfshópurinn skal, að beiðni eins samningsaðila, kalla saman fund sérfræðingahóps til að ræða tiltekið mál. 
Starfshópurinn skal einnig endurskoða stjórnsýslumeðferð samningsaðila. Til þess að sinna slíkri endurskoðun 
getur starfshópurinn komið sér saman um að grípa til skyndiskoðana.

4.	 Starfshópurinn skal, að beiðni eins samningsaðila, taka til athugunar öll mál sem hann telur skipta máli við fram
kvæmd ráðstafana á sviði öryggistengds tolleftirlits sem skilgreindar eru í II. kafla a í bókun 10.

3. gr.

Formennska

Fulltrúi Evrópusambandsins og fulltrúi eins EFTA-ríkjanna, sem ákvæði II. kafla a í bókun 10 gilda um, skulu á sex 
mánaða fresti skiptast á um að stjórna fundum starfshópsins.

4. gr.

Fundir

1.	 Starfshópurinn skal funda reglulega og eigi sjaldnar en einu sinni á ári.

2.	 Fundir skulu haldnir í Brussel eða á þeim stað sem formaður starfshópsins ákveður.

3.	 Formaður skal kalla saman fund starfshópsins. Fundarboði skal komið til viðtakenda sem um getur í 1. gr. eigi síðar 
en tíu virkum dögum fyrir fund. Þegar mikið liggur við má boða til fundar með skemmri fyrirvara.

4.	 Vinnutungumál starfshópsins er enska.

5.	 Fundir skulu ekki vera opinberir nema um annað sé samið.

5. gr.

Dagskrá

1.	 Formaður skal semja drög að dagskrá fyrir hvern fund. Dagskrárdrögum skal komið til viðtakenda sem um getur í 
1. gr. eigi síðar tíu virkum dögum fyrir fund.

2	 Samningsaðilar geta óskað eftir við formann að lið verði bætt við dagskrá fundar, annaðhvort skriflega eða áður en 
dagskrá er samþykkt á fundardegi.

6. gr.

Fundargerðir

1.	 Formaður skal láta semja fundargerð hvers fundar starfshópsins. Í fundargerð skal tilgreina fyrir hvern lið hvaða 
tilmæli voru sett fram og/eða að hvaða niðurstöðum starfshópurinn komst.

2.	 Samningsaðilar skulu skiptast á fundargerðum og samþykkja þær eigi síðar en 20 dögum eftir að fundur er haldinn.

7. gr.

Útgjöld

Fulltrúar samningsaðila og sérfræðingar tollyfirvalda aðildarríkja Evrópusambandsins skulu standa straum af öllum 
útgjöldum í tengslum við þátttöku í fundum starfshópsins.


